Resource sheet 8L: He takahi huanui

Kāore e hāngai ana ngā tau me ngā mahi e pā ana ki te reo Māori. Honoa ngā mahi ki te tau tika i mahia ai taua mahi rā. 

	Tau
	Te āhua o te reo Māori

	1840
	Ka whakaputaina tētahi pūrongo e Hunn e kīia ana kua tata mate te reo Māori.



	1842
	He rangahautanga mō te reo Māori i kitea e 136,700 ngā tāngata e kōrero Māori ana 



	1867
	Ka huri te Kura o Ruatoki hei kura reorua tuatahi i Aotearoa. 



	1870
	Te Hainatanga o te Tiriti o Waitangi. Ko te reo Māori tonu te reo e kaha kōrerotia ana e te tangata. Ko te reo Māori te reo matua e kōrerotia ana i tēnei wā i ngā wāhi katoa e te Māori ki te Pākehā, e te Māori ki te Māori. Neke atu i te 300,000 ngā Māori.



	1896
	Kua tīmata te hekenga a te Māori mai i ngā marae ki ngā taone noho ai. Ka noho wehewehe te Māori ka kore e kaha tonu te kōrerorero i te reo Māori me te whai tonu i ngā tikanga.



	1913
	Ka whakaae te Kāwanatanga kia whakarewatia he pouaka whakaata Māori me te kupu taurangi hoki kia hoatu kia 15 miriona tāra hei tautoko. 



	Ngā tau 1920
	I whakamanahia te Ture Native Schools e kīia rā ko te reo Pākehā te reo whakaako i ngā tamariki Māori.



	Ngā tau 1930
	Ka tīmata a Whakaata Māori i te 28 o Poutū-te-rangi. 



	Ngā tau 1950
	Kua kaha heke iho te tokomahatanga o te Māori ki te 42,113 ki tōna tokoititanga rawa.



	1961
	Mutu ana ngā pakanga whenua ka noho wehewehe te Pākehā i te Māori. Ko te reo Māori tonu te reo e kōrerotia ana i ngā papa kāinga Māori. 



	1970
	E 90 ōrau ngā tamariki Māori kei ngā kura kei te kōrero tonu i te reo Māori.



	1978
	Ka whakarewatia te kōhanga reo tuatahi. 



	1979
	Ka tīmata te kaupapa reo o te Ataarangi hei āwhina i ngā pakeke e hiahia ana ki te ako i te reo Māori.

	1982
	Ka whakatuwheratia te kura kaupapa Māori tuatahi.  




	Ngā tau 1980
	Ko ngā reo irirangi Māori tuatahi i tū i Te Whanganui a Tara me te Tai Rāwhiti.



	1985
	Ka tīmata ētahi rōpū Māori ki te tohe atu kia ora tonu ai te reo Māori. Nā konā kātahi ka whānau mai ko te ‘Wiki mō te reo Māori’ tuatahi.



	1987
	Ka whakamanahia te Ture Reo Māori e kiia nei he reo whai mana te reo Māori.



	1995
	Ka pīrangi te Kura Kaupapa Māori o Rotoiti ki te iri i te tohu ‘Kura’ i tō rātou pahi.



	1999
	Ka whakapāohotia te kaupapa ‘Tumeke,’ te hōtaka reo Māori whakangahau tuatahi i te pouaka whakaata.



	2001
	I tāngia te niupepa Māori tuatahi.



	2001
	He Taonga te Reo arā, te Tau o te Reo Māori. 



	2004
	Kei te akiaki a Tā Apirana Ngata i te iwi Māori kia kaha kōrerotia tonutia te reo Māori, kia ako hoki i te reo Pākehā i ngā kura. 



	2005
	Ko te reo Māori tonu te reo matua e kōrerotia ana i ngā kāinga engari kei te whakatenatena anō ētahi o ngā Māori kia whakaakona ngā tamariki Māori ki te reo Pākehā anake.

